ཕོ་བྲང་པོ་ཏ་ལ།
གཅིག སློབ་ཁྲིད་ཀྱི་དམིགས་ཡུལ།
༡ཤེས་བྱ་དང་ནུས་རྩལ། ཕོ་བྲང་པོ་ཏ་ལ་འདི་དུས་ནམ་ཞིག་ལ་སྐྱེ་བོ་སུས་བཞེངས་པ་དང་།  གསལ་བཤད་རྩོམ་ཡིག་འབྲི་ཐབས་ལ་སློབ་སྦྱོང་དང་ནུས་པ་མཐོར་འདེགས་ཡོང་བར་བྱ་རྒྱུ།  
༢བརྒྱུད་རིམ་དང་ཐབས་ཤེས། སློབ་ཚན་གྱི་ནང་དོན་ལྟར་རིམ་པ་བཞིན་དུ་དགེ་སློབ་ཟུང་འབྲེལ་དང་། སློབ་མའི་བསམ་གཞིགས། དྲི་བ་དྲི་ལན་སོགས་ཀྱི་ཐབས་ཤེས་ལ་བརྟེན་ནས་སློབ་ཁྲིད་བྱ་རྒྱུ། 
༣ཚོར་འདུའི་རྣམ་འགྱུར་དང་རིན་ཐང་གི་ལྟ་བ། ཕོ་བྲང་པོ་ཏ་ལ་ནི་འཛམ་གླིང་དུ་སྙན་གྲགས་ཆེ་བའི་གནའ་བོའི་བཟོ་སྐྲུན་ངོ་མཚར་ཅན་འདི་ལས་བོད་མི་དམངས་ཀྱི་དཔའ་ཞིང་ལས་ལ་བརྩོན་པའི་སྙིང་སྟོབས་དང་སྒྱུ་རྩལ་གྱི་ཁྱད་ཆོས། རིག་གནས་ཀྱི་རིན་ཐང་སོགས་ལས་མི་རབས་རྗེས་མ་རྣམས་ཀྱིས་ལོ་རྒྱུས་ཀྱི་ཆུ་རྒྱུན་རིང་མོ་འདི་མ་ཆད་པར་བསྲིངས་ཐུབ་པའི་ཡིད་ཆེས་དང་སྤོབས་པ་ལྡན་དགོས་པའི་སེམས་ཤུགས་ཡོད་པ་དགོས། 
གཉིས། སློབ་ཁྲིད་ཀྱི་དཀའ་གནད་དང་གཙོ་གནད། 
༡དཀའ་གནད། ཕོ་བྲང་པོ་ཏ་ལའི་བཟོ་བཀོད་ཀྱི་ཁྱད་ཆོས་དང་། རྒྱ་བསྐྱེད་ཀྱི་ལོ་རྒྱུས་གོ་རིམ་ལྡན་པའི་སྒོ་ནས་གསལ་བཤད་བྱེད་པའི་ཐབས་ཤེས་ལ་དབྱེ་ཞིབ་དང་ཤེས་རྟོགས་བྱ་རྒྱུ། 
༢གཙོ་གནད། ཕོ་བྲང་པོ་ཏ་ལ་འདི་དུས་ནམ་ཞིག་ལ་སྐྱེ་བོ་སུས་བཞེངས་པ་དང་། རྒྱ་བསྐྱེད་ཀྱི་ལོ་རྒྱུས། བཟོ་སྐྲུནགྱི་ངོ་མཚར་ ཁྱད་ཆོས། རིག་གནས་ཀྱི་རིན་ཐང་སོགས་ཤེས་རྟོགས་བྱ་རྒྱུ། 
གསུམ། སློབ་ཁྲིད་བྱ་ཐབས།
སློབ་ཚན་ཀློག་འདོན་བྱས་རྗེས་སློབ་ཚན་གྱི་ནང་དོན་ལྟར་རིམ་པ་བཞིན་དུ་དགེ་སློབ་ཟུང་འབྲེལ་དང་། སློབ་མའི་བསམ་གཞིགས། དྲི་བ་དྲི་ལན་སོགས་ཀྱི་ཐབས་ཤེས་ལ་བརྟེན་ནས་སློབ་ཁྲིད་བྱ་རྒྱུ། 
བཞི་པ། ཚོགས་ཐུན་བཀོད་སྒྲིག 
སློབ་ཚན་ཧྲིལ་པོ་ཚོགས་ཐུན་བཞི་ལ་བགོས་ཏེ་སློབ་ཁྲིད་བྱ་རྒྱུ་ཡིན། 
ལྔ་པ། སློབ་ཆས་གྲ་སྒྲིག 
དཔེ་དེབ།  སློབ་ཟིན།  སྨྱན་ཆས། 
དྲུག་པ། པང་ཡིག་བཀོད་སྒྲིག 
༡ ནག་པང་གི་དཀྱིལ་དུ་སློབ་ཚན་ཁ་བྱང་འགོད་རྒྱུ། 
༢ རྩོམ་པ་པོ་ངོ་སྤྲོད། 
༣ ལོ་རྒྱུས་མདོར་བསྡུས། 
༤ ཁོར་ཡུག་གི་བཀོད་པ་ངོ་སྤྲོད། 
༥ མིང་གསར་འགྲེལ་བཤད། 
༦ བསམས་གཞིགས་དྲི་བ། 
༧སྦྱང་ཚན་བཀོད་སྒྲིག
བདུན་པ། སློབ་ཁྲིད་བརྒྱུད་རིམ། 
༡ སློབ་ཚན་གསར་འདྲེན། 
● སྨྱན་ཆས་ནང་གི་པོ་ཏ་ལའི་པར་རིས་ལ་བལྟ་རྒྱུ། 
●ཕོ་བྲང་པོ་ཏ་ལ་ནི་དུས་རབས་བདུན་པར་པུར་རྒྱལ་བཙན་པོ་སྲོང་བཙན་སྒམ་པོའི་དུས་སུ་ཐོག་མར་གསར་བཞེངས་གནང་བ་དང་། རྗེས་སུ་ལོ་ངོ་ཆིག་སྟོང་ལྷག་གི་ནང་མི་དང་རང་བྱུང་ཁམས་ཀྱི་རྒྱུ་རྐྱེན་སྣ་ཚོགས་འོག་འཕེལ་འགྲིབ་རབ་དང་རིམ་པ་བརྒྱུད་རྗེས། དུས་རབས་བཅུ་བདུན་པའི་དུས་དཀྱིལ་དུ་ཏྰ་ལའི་བླ་མ་སྐུ་ཕྲེང་ལྔ་པ་ངག་དབང་བློ་བཟང་རྒྱ་མཚོ་དང་སྡེ་སྲིད་སངས་རྒྱས་རྒྱ་མཚོ་ཡིས་བསྐྱར་བཞེངས་བྱས་རྗེས་ད་ལྟའི་ཕོ་བྲང་འདི་ལྟ་བུ་གྱུར་ཏོ།།
●ཕོ་བྲང་པོ་ཏ་ལ་ནི་ཏཱ་ལའི་བླ་མ་སྐུ་ཕྲེང་རིམ་བྱོན་གྱི་དགུན་ཁའི་བཞུགས་གནས་ཡིན་པ་དང་། དེའི་ནང་ཚོམས་ཆེན་དང་། གཟིམ་ཆུང་། ལྷ་ཁང་བཅས་ཧ་ཅང་མང་པོ་ཡོད་ལ་ཉར་ཚགས་བྱས་པའི་རིག་དངོས་བགྲང་ལས་འདས་པ་ཡོད་པས་ཕོ་བྲང་འདི་ནི་ཐུན་མོང་མ་ཡིན་པའི་ཁྱད་ཆོས་ལྡན་པའི་རྟེན་རྫས་བཤམས་མཛོད་ཁང་ཞིག་རེད་ཅེས་བརྗོད་ཆོག
༢ སློབ་ཚན་ངོ་སྤྲོད།
སློབ་ཚན་འདིའི་ནང་དུ་ཕོ་བྲང་པོ་ཏ་ལ་གསར་བཞེངས་དང་རྒྱ་བསྐྱེད་ཇི་ལྟར་བྱས་པའི་ལོ་རྒྱུས་བྲིས་ཡོད་པ་དང་། དེའི་བཟོ་སྐྲུན་ངོ་མཚར་དང་། སྒྱུ་རྩལ་གྱི་ཁྱད་ཆོས། རིག་གནས་ཀྱི་རིན་ཐང་འདི་ལས་བོད་མི་དམངས་ཀྱི་དཔའ་ཞིང་ལས་ལ་བརྩོན་པའི་སྙིང་སྟོབས་དང་རྣམ་དཔྱོད་ལ་བསྟོད་ཡོད།། 
༣ སློབ་ཚན་དངོས་ཁྲིད། 
● སྤྱིར་སློབ་ཚན་ཧྲིལ་པོ་སློབ་ཐུན་བཞི་ལ་བགོས་ཏེ་སློབ་ཁྲིད་བྱ་རྒྱུ་ཡིན། 
●རྩོམ་པ་པོ་ངོ་སྤྲོད། (  སྨྱན་ཆས།)
●རྩོམ་སྟངས་ངོ་སྤྲོད། (  སྨྱན་ཆས།) 
  གསལ་བཤད་རྩོམ་ཡིག      གསལ་བཤད་བྱ་ཐབས། 
● ཚོགས་ཐུན་དང་པོའི་ནང་དོན་ངོ་སྤྲོད། 
ཁག་དང་པོ། （རང་གྲུབ་དུམ་མཚམས་དང་པོ། ）ཕོ་བྲང་པོ་ཏ་ལའི་གནས་ཡུལ་མཚམས་སྦྱོར་བྱས་པ་དང་ཆབས་ཅིག་ཏུ་ཕོ་བྲང་པོ་ཏ་ལའི་རྒྱ་ཁྱོན་དང་མཐོ་ཚད་སོགས་སྤྱིའི་ཁྱད་ཆོས་ ངོ་སྤྲོད་རགས་ཙམ་བྱས་ཡོད། 
● སློབ་མ་ཟུར་སྟོན་གྱིས་ཁག་དང་པོ་ཀློག་འདོན་དང་། བསམས་གཞིགས་བྱེད་དུ་འཇུག་རྒྱུ། 
●གནས་ཡུལ་གྱི་བཀོད་པ་དང་། མངོན་བརྗོད་གསོག་འཇོག གསལ་བཤད་བྱ་ཐབས་ལས་གྲངས་ཀ་འགོད་པའི་ཐབས་ཤེས་ལ་སློབ་སྦྱོང་དང་དབྱེ་ཞིབ།  
༤  བསམས་གཞིགས་དྲི་བ། 
●སློབ་ཚན་འདིའི་རྩོམ་པ་པོ་དང་རྩོམ་སྟངས་གང་ཡིན་ནམ། 
●པོ་ཏ་ལའི་གནས་ཡུལ་གང་དུ་ཡིན། 
●དུམ་བུ་འདིའི་ནང་གྲངས་ཀ་འགོད་པའི་རྩོམ་ཐབས་སྤྱད་པའི་ཚིག་དུམ་གང་རེད་འདུག
བརྒྱད་པ། སྦྱང་ཚན་བཀོད་སྒྲིག
●མངོན་བརྗོད་ཀྱི་མིང་ཚིག་རྣམས་ཐེངས་གཉིས་བྲིས་ཏེ་བློ་ལ་འཛིན་རྒྱུ། 
●གསལ་བཤད་རྩོམ་ཡིག་གི་གོ་དོན་དང་གསལ་བཤད་བྱ་ཐབས་རྣམས་བློ་ལ་ངེས་དགོས། 
དགུ་པ། རྗེས་དྲན། 



